
ELEFANTITARE_

Elefantitare deitzen zioten, titare bat bezain txikia zelako. Behiak baino
txikiagoa zen eta astoak baino txikiago, txakurrak baino txikiagoa zen eta
katuak baino txikiago, saguak baino txikiagoa zen eta txoriak baino txikiago.

Baina Elefantitare ez da batere gustura bizi:

—Behiek eta astoek zapalduko naute. —Esaten zion amari.
—Txakurrek eta katuek jango naute. —Esaten zion aitari.
—Saguek eta txoriek beldurtzen naute. —Esaten zio amonari.

Elefantitare aitonarengana joan zen eta esan zion:

—Aitona, triste, goibel eta haserre nago.

—Triste, goibel eta haserre zergatik, e?, zergatik? —Galdetu zion aitonak.
—Titare bat bezain txikia naizelako.

—Ba, suerte handia duzu. Horrela ez duzu beti jan eta jan aritu behar, edan
eta edan jardun behar.

Une hartantxe euri zaparrada ikaragarria hasi zen eta Elefantitare harribaten
azpian gorde zen. Euri zaparrada ikaragarria aitonaren bizkar gainera erori
zen.

—Atxis! —egin zuen aitonak— atxis, atxis, atxis!

Elefantitarek burua harripetik atera eta esan zion aitonari:

—Goazen lehen bai lehen etxera. Aspirina handi-handi bat hartu beharko
duzu gripe handi-handi bat harrapatu baino lehen.

Anjel Lertxundi



0INARRIAK

Lehiaketa honetan bizitokia edo ikastetxea Sakanan
duten ikasleek har dezakete parte.

Lehiaketak sail bakarra izanen du: ilustrazioa.
Lehiaketak kategoria bakarra izanen du: LHko 3. eta 4. mailetako ikasleena.

Lanak aurkezteko epea 2017ko martxoaren 17an bukatuko da, eguerdiko
15:00etan. Lehiaketan parte hartzeko lanak ikastetxeek aurkeztu ahal
izanen dituzte ikasleen izenean. Lanak Sakanako Mankomunitateko
erregistroan aurkeztuko dira, honako helbide honetan:

Sakanako Mankomunitatea

Mank Uriz 32 - 31830 LAKUNTZA

s a’k a:na 948 464 840
euskaral@sakana-mank.eus

Lan guztiak goitizen batez izenpetuko dira. Aparteko gutun-azal batean
egilearen datuak sartuko dira (izen-abizenak, nortasun agiriaren zenbakia,
helbidea, telefonoa, e-posta, ikastetxea, maila eta adina) orri batean
idatzirik. Gutun-azalaren kanpoko aldean garbi adierazi beharko dira
honako hauek: lanaren izenburua, egilearen goitizena, saila eta kategoria.
Ezin izanen dira lanak multzoka aurkeztu, hau da, lan bakoitzak bere
gutun-azala izanen du.

a) Haurrek Anjel Lertxundiren Elefantitare ipuina ilustratu beharko dute.
b) llustrazioak A4 formatudun orrietan egin beharko dira. Margo mota eta
teknika guztiak onartuko dira.

c¢) Lanak bakarkakoak izanen dira. Ez dira taldekako lanak onartuko.

d) lkasle bakoitzak gehienez ere lan bat aurkez dezake.

Aurkezten diren lan guztien egileek oroigarria jasoko dute. Guztira bi sari
izanen dira.

1.saria: Pintura zorro osatu bat

2. saria: Pintura zorro osatu bat

Sari banaketa ekitaldi publiko batean eginen da.

Sakanako Mankomunitateak lehiaketara aurkeztutako lanak argitaratzeko
eskubidea izango du, paperean zein webgunean, betiere egilearen izena
adieraziz.

Epaimahaiko kideak Sakanako Mankomunitateko lehendakariak
izendatuko ditu. Epaimahaia irakaskuntzan eta euskal kulturan nor diren
lau kidek eta Sakanako Mankomunitateko Euskara Zerbitzuko teknikari
batek osatuko dute. Azken honek idazkari lanak eginen ditu. Aurkeztu-
tako lanek gutxieneko mailarik ez badute, sariak eman gabe utzi ahal
izango dira. Era berean, sariak ex aequo moduan banatu ahal izanen
dira lan batzuen artean. Epaimahaiaren erabakia apelaezina izanen da.



